“O‘zbekgeofizika” AJda korrupsiya faktlariga doir murojaatlarni ko‘rib chiqish natijalari haqida 2026 yilning 1-yarim yilligi bo‘yicha  
HISOBOTI
I. Umumiy ma’lumot
Jamiyatga kelib tushadigan ariza va murojaatlarni ko‘rib chiqish “Jismoniy va yuridik shaxslarning murojaatlari to‘g‘risidagi” O‘zbekiston Respublikasining 2017 yil 11 sentabrdagi 445-sonli Qonuni, Vazirlar Maxkamasining 2018 yil 7 maydagi 341-sonli Qarori, “O‘zbekgeofizika” AJga aloqa kanallari orqali korrupsiyaviy xatti-harakatlar to‘g‘risida kelib tushgan xabarlarni qabul qilish va ko‘rib chiqish Reglamenti” va “O‘zbekgeofizika” AJning qoidabuzarliklar haqida xabardor qilish Siyosati” talablariga asosan amalga oshirilgan.

Joriy yilning 6 oyi davomida Jamiyatga turli aloqa kanallari orqali jami 65 ta ariza va murojaatlar (Markaziy apparat – 22 ta, “Ustyurt GE” filiali – 11 ta, “Farg‘ona GE” filiali – 15 ta va “Yakkabog‘ GE” filiali - 17 ta) kelib tushgan, shundan 3 ta yozma, 29 ta elektron shaklda  va 33 ta og‘zaki  murojaat (30 tasi ishga qabul qilish bo‘yicha, 16 ta mehnat munosabatlari bo‘yicha, 3 tasi rahbar faoliyati bo‘yicha, 3 tasi uy-joy masalalari va 13 tasi boshqa masalalar bo‘yicha).

II. Ko‘rib chiqish natijalari
Kelib tushgan arizalarni o‘rganish jarayonida korrupsiya holatlariga yo‘l qo‘yilganligi to‘g‘risida ma’lumotlar tekshirildi, xususan:

- 2026 yilning 3 mart kuni, “O‘zbekgeofizika” AJ mansabdor xodimi “A.A.A.” va uning yaqin qarindoshlarida manfaatlar to‘qnashuvi holatlari mavjud yoki mavjud emasligi, ularni oldini olish bo‘yicha zarur tashkiliy va huquqiy choralarni  ko‘rilishi va  uning boshqa  lavozimlarda ishlab turgan yaqin qarindoshlari faoliyatini ham o‘rganib chiqilishi bo‘yicha “O‘zbekgeofizika” AJ tarkibidagi “Yakkabog‘ geofizika ekspeditsiyasi” filiali jamoasi nomidan imzosiz murojaat kelib tushdi. 

Arizani dastlabki o‘rganish jarayonida, O‘zbekiston Respublikasining “Jismoniy va yuridik shaxslarning murojaatlari to‘g‘risida”gi Qonunining 6-moddasi hamda Jamiyatda murojaatlarni ko‘rib chiqish bo‘yicha Nizomga asosan, murojaatda jismoniy shaxsning ismi, familiyasi, otasining ismi, yashash joyi haqidagi ma’lumotlar yoki yuridik shaxsning nomi ko‘rsatilmaganligi sababli, kelib tushgan murojaat “Jismoniy va yuridik shaxslarning murojaatlari to‘g‘risida”gi Qonun talablariga javob bermaganligi sababli “anonim” deb topildi. 

Arizada ko‘rsatilgan holatlar, “O‘zbekgeofizika” AJ “Manfaatlar to‘qnashuvini boshqarish Siyosati” talablari asosida manfaatlar to‘qnashuvi mavjud yoki mavjud emasligi bo‘yicha qaror qabul qilish uchun ma’lumotlar Jamiyatning “Odob-axloq” Komissiyasiga taqdim qilindi.      

- Qashqadaryo viloyati Yakkabog‘ tuman prokuraturasining 2026 yil 21 maydagi 01-6/43-26-sonli xati bilan (2026 yil 8 iyun kuni 16-son bilan ro‘yxatga olingan) Juraeva Malika Yashin-qizining “O‘zbekgeofizika” AJ “Yakkabog‘ geofizika ekspeditsiyasi” mansabdor shaxlari tomonidan sodir etib kelinayotgan og‘ir iqtisodiy jinoyatlar, davlat budjetini yirik miqdorda talon-toroj qilish, sun’iy shtatlar tashkil etib ishlamaydigan shaxslarga oylik yozish (o‘lik jon) hamda muallifga nisbatan qilinayotgan ochiqchasiga iqtisodiy kamsitishlar yuzasidan norozi bo‘lib yo‘llagan murojaati tegishli tartibda “O‘zbekneftgaz” AJ ma’sullari bilan hamkorlik o‘rganilib, arizada ko‘rsatilgan holatlar o‘z tasdig‘ini topmaganligi bo‘yicha xulosa berildi. 

- Qashqadaryo viloyati Yakkabog‘ tuman prokuraturasining 2026 yil 1 iyundagi 01-6/47-26-sonli xati bilan (2026 yil 9 iyun kuni 17-son bilan ro‘yxatga olingan) “Yakkabog‘ geofizika ekspeditsiyasi” filiali faoliyatida sodir etilgan korruspion holatlar, ya’ni asosiy vositalarning noqonuniy sotili, metallalom yig‘ishda noqonuniy pul undirishlar, filial va Jamiyat rahbariyati assosiz ravishda yirik miqdorda oylik maoshlar va boshqa to‘lovlarni o‘zlariga belgilab olganliklari, ishchi xodimlarga turli to‘lovlar asossiz to‘lanmayotganligi xususida yozgan murojaati “O‘zbekneftgaz” AJ ma’sullari bilan hamkorlik o‘rganilib, arizada ko‘rsatilgan holatlar o‘z tasdig‘ini topmaganligi bo‘yicha xulosa berildi. 

Hisobot davrida bo‘lim tomonidan, aloqa kanallari orqali kelib tushgan ma’lumotlar asosida, Jamiyatda mavjud korrupsiyaga qarshi kurashish va o‘rnatilgan ichki – tartib qoidalarini qo‘pol buzganlik  holatlari (ish haqi va boshqa to‘lovlarni asossiz to‘langanligi va assossiz ishga kelmaganligi) bo‘yicha 2 ta xizmat tekshiruvlari o‘tkazildi, xususan: 

-  “Farg‘ona GE” filiali “Sharqiy orol” dala partiyasining rahbariyatining ehtimoliy noqonuniy faoliyati bo‘yicha kelib tushgan murojaatda ko‘rsatilgan, ya’ni partiyasida bir qancha avtotransport vositalari va maxsus mexanizmlarga o‘rnatilgan GPS-treker uskunalari ma’lumotlari olmaslik va logistika nazorati uchun foydalanmaslik, ularda ko‘rinmagan masofalar uchun yo‘l varaqalari rasmiylashtirish va yoqilg‘i sarflash holatlari atroflicha o‘rganilib tegishli xulosa berildi va 13 nafar xodim “jarima” intizomiy jazosiga tortildi; 

- 2026 yilning 2 mart kuni, ishonch telefoni orqali “Buxoro geofizika ekspeditsiyasi” filiali  “Pastquduq” s/q mansabdor xodimi “A.Z.”ning ehtimoliy noqonuniy faoliyati bo‘yicha o‘tkazilgan xizmat tekshiruvi natijasiga ko‘ra, “A.Z.” egallab turgan lavozimidan ozod etildi (2026 yil 11 mart  56-k/k-sonli buyruq).

O‘z xizmat vazifalarini bajarishda kamchiliklarga yo‘l qo‘yganliklari sababli, partiya yetakchi muxandisi “A.X.” va yetakchi geofizigi “Q.T.” O‘zbekiston Respublikasi Mehnat Kodeksining 312-moddasi 1-qismiga asosan “Xayfsan” intizomiy jazosi qo‘llanildi (2026 yil 17 martdagi 45-k-sonli buyruq).   

“Pastquduq” s/q mansabdor xodimi “A.Z.”ning ehtimoliy noqonuniy faoliyati bo‘yicha o‘tkazilgan xizmat tekshiruvi natijalari bo‘yicha to‘plangan hujjatlar, qonuniy chora ko‘rish uchun Buxoro viloyati Kogon tuman prokuraturiga yuborildi (2026 yil 9 apreldagi 01-592-sonli xat).

III. Minimallashtirish choralari
Hisobot davrida Jamiyat va uning tarkibiy bo‘linmalari xodimlarida korrupsiyaga nisbatan murosasiz munosabatni shakllantirish, ularning huquqiy ongi va madaniyatini yuksaltirish maqsadida bo‘lim xodimlari va huquq-tartibot organlari xodimlari ishtirokida jami 11 ta seminar o‘tkazildi va ommaviy axborot vositalari xamda rasmiy veb-sayt orqali yoritildi.

Jamiyat ijro apparati, bevosita bo‘ysinuvchi partiyalar va “Buxoro GE”, “Amirobod KGE”, “Yakkabog‘ GE”, “Farg‘ona GE” hamda Qoraqolpog‘iston Respublikasi hududlarida, shu jumladan uzoq hududlar ("Ustyurt" regionida) faoliyat olib boruvchi dala partiya xodimlariga ("Jambuloq", "Shorja", "Sharqiy orol", "Akjar", "Pastquduq" va “Qorovulbozor” loyihalarida 8 ta profilatik tadbirlar amalga oshirildi ularda 587 nafar xodim ishtirok etdi.   

“Korrupsiyaga qarshi kurashish 
va komplaens nazorati” bo‘limi boshlig‘i

                                       N. Ochilov
